Абдулла Алишның  “Утлы йомырка ” хикәясе
Әдәби уку дәресенә технологик карта

 (3 нче сыйныф)

Гүзәлия СӘЛМӘНОВА,

Теләче районы Теләче урта мәктәбенең татар теле һәм әдәбияты укытучысы

Гөлназ КӘРИМОВА, 

Казандагы 78 нче лицей “Фарватер”ның татар теле һәм әдәбияты укытучысы
	Тема
	А. Алишның “Утлы йомырка” хикәясе

	Дәрес тибы
	Яңа белемнәрне ачу

	Максаты

	А. Алишның “Утлы йомырка” хикәясе белән таныштыру; сәбәп-нәтиҗә бәйләнеше аша хикәянең эчтәлеген табарга өйрәтүне дәвам итү.
А. Алишның тормыш юлы һәм иҗаты турында мәгълүмат бирү; “Утлы йомырка” хикәясен укып, фикер алышу. 
Әдәби хәзинәләргә хөрмәт, алар белән кызык​сыну тәрбияләү; тәрбияле бала булырга омтылыш тудыру өстендә эшләүне дәвам итү.

	Универсаль уку гамәлләре формалаштыру


	Шәхси нәтиҗәләр.

Шәхси универсаль уку гамәлләре:

- укуга карата кызыксыну хисе булу,

- укыган хикәядәге төрле тормыш ситуацияләренә һәм геройларның гамәлләренә кешелек нормаларыннан чыгып бәя бирү;

Предметара нәтиҗәләр.

Регулятив универсаль уку гамәлләре:

· Эшчәнлек өчен эш урынын әзерләү.

· Эшне планлаштырырга өйрәнү.

· Укытучы ярдәмендә эшнең дөреслеген тикшерү.

· Эш сыйфатына бәя бирә белү.
Танып белү универсаль уку гамәлләре:

 -  Дәреслек белән эш итә белү.

- Укытучының сорауларына җавап бирә, тиешле мәгълүматны дәреслектән таба белү.

Коммуникатив универсаль уку гамәлләре:

· Укытучының, классташларның сорауларына җавап бирү;

· Парларда, төркемнәрдә эшли белү.



	Төп төшенчәләр
	Хикәя, анализ ясау тәртибе, нәтиҗә.

	Предметара бәйләнешләр
	Әйләнә-тирә дөнья, сынлы сәнгать

	Ресурслар:

- төп
- өстәмә
	Дәреслек: Ф.Ш. Гарифуллина, И.Х.Мияссарова  “Әдәби уку”(2 нче кисәк).

Презентация, тест биремнәре, ИКТ

	Оештыру
	Фронталь, индивидуаль,  парларда һәм  төркемнәрдә эшләү.

	Җиһазлау, ЦОР
	Электрон дәреслек, презентация, иллюстрацияләр


	Дәрес этаплары
	Укытучы эшчәнлеге
	Укучы эшчәнлеге
	Уку-укыту гамәлләре

	I.Ориентлашу –мотивлаштыру этабы.

1. Белемнәрне актуальләштерү.


	Алдагы дәресләрдә нинди УМ чиштек?


	Геройларга бәя бирдек.
	Әдәп-әхлак нормаларын, җәмгыятьтә яшәү кагыйдәләрен үзләштерү.

	2.  Өй эшен тикшерү, бәяләү.
	Фронтовик язучылар турында кереш сүз. Презентация буенча эш.
	Интернеттан алынган  А. Алиш иҗаты турында тупланган материаллар белән таныштыралар.
Үзбәя.

“5”- материалны карамыйча сөйләү; “4”- материалга карап сөйләү; “3” материалны укып чыгу.
	Үз фикерләрен телдән җиткерә белү.

Өстәмә белем чыганакларыннан язучының тор​мыш юлы, иҗаты турында өйрәнү

	3. Уку мәсьәләсен кую. 
	А. Алишның нинди әкиятләрен беләсез?

Бүгенге дәрестә без язучының “Утлы йомырка” хикәясен өйрәнербез.
	Укылган әкиятләрне искә төшерү. “Утлы йомырка” хикәясен аерып алу. 
	Мөстәкыйль рәвештә төрле текстларны уку, өстәмә материал​ларны табу һәм тиешле урында куллана белү.



	II. Уку мәсьәләсен адымлап чишү.

1.”Утлы йомырка” хикәясе белән танышу.

2.Хикәяне анализлау өчен, ысул сайларга тәкъдим итү. 

3. Хикәягә анализ ясау.
4. Геройга бәя бирү.
	Ничек уйлыйсыз, эшне нәрсәдән башларбыз икән?
Эш ысулын билгеләү. Нинди тәртиптә эшләрбез?

Хикәяне вакыйгаларга бүлергә тәкъдим итү.

Охшаш вакыйгаларны берләштерү

Сәбәпне хикәядән таптыру

Җәзаны эзләргә тәкъдим итү
Геройның холкын ачып бирү.

Әбинең оныгына биргән киңәшен табып уку.

39биттәге рәсем буенча эш.
Хикәя ни өчен “Утлы йомырка” дип атала? соравына җавап бирү.


	Хикәяне укып танышырбыз.

-эчтән уку

-үрнәк уку

-чылбырлап уку

Әсәрне вакыйгаларга бүләбез, охшаш вакыйгаларны берләштереп, сәбәп-нәтиҗә бәйләнешен табабыз.
Хикәяне вакыйгаларга бүлү

1нче вакыйга - йомырканың югалуы турында, аңа “Урлашу”дип исем бирәбез.

2нче вакыйга - малайның гаебен тануы, борчылуы  турында. Аны “Тәүбә итү” дип атарга була.

3нче вакыйга-  малайның янгын чыгудан куркуы, гаиләсе каршында бик нык оялуы турында. Бу өлешне “Җәза” дип атарга мөмкин.

2 нче өлештә малайның борчылуы, әбисе алдында гаебен тануы –үзенә күрә җәза. Димәк, әбисе дә, гаиләсе дә аңа җәза биргән. Шушы ике өлешне кушабыз. Хәзер сәбәп-нәтиҗә бәйләнеше күренеп тора: урлашу-сәбәп, җәза-нәтиҗә.

Үзбәя
“5”- анализны тулысынча ясый алу; “4”- өлешчә анализ ясау; “3” иптәшең сөйләгәнне кабатлау.

Текст белән эшләү. 

Көтелгән җавап: малай йомырканы әбисеннән сорап алырга тиеш иде.Сорамыйча алу урлау була. Димәк, малай гаепле.

1)Малай оялуыннан көне буе өенә кайтмыйча йөри.

2)Гаебен танырга мәҗбүр була.

3)Көне буе ут чыгудан куркып йөри, гомер буена җитәрлек сабак ала.

Үзбәя.
“5”- сәбәпне һәм җәзаны мөстәкыйль табу; “4”-  сәбәпне һәм җәзаны сораулар ярдәмендә табу ; “3” – иптәшең артыннан кабатлау.
Малай ялгыш эш эшләгән: йомырканы сорамыйча алган. Ул гаебен таныган, оялган, янгын чыгудан курыккан, борчылган. Димәк, ул аңламый торган малай түгел, ялгышкан гына.
“Зурлардан сорамыйча, әйбергә тияргә ярамый”
Үзбәя.
“5”- геройның холкын тулысынча ачу; “4”- геройның холкын өлешчә ачу; “3”- иптәшең артыннан кабатлау.
Әби югалган йомырка утлы иде, ди. Әби бик хәйләкәр. Ул малайны куркытыр өчен шулай ди. Йомырканы ник алдың, дип ачуланган булса, бәлки, малай ул кадәр үк борчылмас иде. Утлы йомырканың янгын чыгаруыннан ул көне буе куркып йөри. Шуның белән мондый эшләрдән тәүбә итә, гомеренә җитәрлек, онытылмаслык сабак ала.

Үзбәя.

“5”- сорауга тулы җавап бирү; “4”- өлешчә җавап бирү; “3”- иптәшең артыннан кабатлау.

	Укылган әсәрне вакыйгаларга бүлә, аларга  исем бирә белү.

Үз фикерләрен җиткерә белү
Укылган, тыңланган  буенча сораулар бирә  белү.

Сүз сәнгатенең кыйммәтен күрсәтү.

Үз фикерләрен җиткерә белү

	III.Рефлексия, бәяләү.

1. Рефлексив кабатлау.

2. Дәрескә гомуми бәя кую.
3.  Өй эше бирү: хикәянең сюжетын кыскача (төп фикерне саклап) сөйләргә.
	1.“Дәрескә нинди УМ куйган идек? ? Ничек эшләдек? Нинди нәтиҗәгә килдек?” сорауларына җавап бирү

	Укытучы белән бергәләп, үз эшен һәм иптәшләренең җавапларын бәяләү.
	


